
O‘SMIR DAVRIDA 
UCHRAYDIGAN KIBERBULLING 
TURLARI VA ULARNING 
PSIXOLOGIK XUSUSIYATLARI

Amonxonova Yanglishxon Abduazizxon qizi
Jizzax davlat pedagogika universiteti,
Psixologiya kafedrasi stajyor-o‘qituvchisi

Annotatsiya: Ushbu maqolada o‘smir yoshi davrida kiberbulling hodisasining mazmuni, turlari hamda uning o‘smirlar psi
xologik holatiga ko‘rsatadigan ta’siri ilmiy manbalar asosida tahlil qilinadi. Maqolada kiberbulling tushunchasiga berilgan 
xorijiy va mahalliy olimlar ta’riflari solishtiriladi, an’anaviy bullyingdan farqli jihatlari ochib beriladi. Shuningdek, o‘smirlik 
davrining psixologik xususiyatlari nuqtayi nazaridan kiberbullingning emotsional holat, o‘z-o‘zini baholash, stress, depres-
siya va agressiv xatti-harakatlarga ta’siri yoritiladi.

Kalit so‘zlar: kiberbulling, o‘smirlik davri, psixologik zo‘ravonlik, ijtimoiy tarmoqlar, emotsional holat, stress, depressiya, 
o‘z-o‘zini baholash.
Abstract: This article analyzes the content, types of cyberbullying in adolescence and its impact on the psychological 
state of adolescents based on scientific sources. The article compares the definitions of cyberbullying by foreign and 
local scientists, reveals its differences from traditional bullying. It also highlights the impact of cyberbullying on emotional 
state, self-esteem, stress, depression and aggressive behavior from the perspective of the psychological characteristics 
of adolescence.

Key words: cyberbullying, adolescence, psychological violence, social networks, emotional state, stress, depression, 
self-esteem.
Аннотация: В данной статье на основе научных источников анализируются содержание и виды кибербуллинга в 
подростковом возрасте и его влияние на психологическое состояние подростков. В статье сравниваются опреде-
ления кибербуллинга, данные зарубежными и местными учеными, выявляются его отличия от традиционного бул-
линга. Также освещается влияние кибербуллинга на эмоциональное состояние, самооценку, стресс, депрессию и 
агрессивное поведение с точки зрения психологических характеристик подросткового возраста.

Ключевые слова: кибербуллинг, подростковый возраст, психологическое насилие, социальные сети, эмоцио-
нальное состояние, стресс, депрессия, самооценка.

KIRISH
Jahonda yuz berayotgan globallashuv va integratsiya jarayonlari ta’sirida hozirgi kunda zamonaviy axborot 

texnologiyalari va raqamli kommunikatsiya vositalari hayotimizning deyarli barcha sohalarini qamrab olgan 
bir davrda, internet, ijtimoiy tarmoqlar va onlayn muloqot o‘smirlar hayotining ajralmas bir qismiga aylangan. 
Shu bilan bir qatorda texnologiya vositalari orqali amalga oshiriladigan cyberbullying – ya’ni onlayn tahqir-
lash va zo‘ravonlik holatlari tez sur’atlarda o‘sib bormoqda. Cyberbullying qurbonlarining aksariyati ijtimoiy 
izolyatsiya, o‘z-o‘zini past baholash, depressiya kabi salbiy psixologik oqibatlarni boshdan kechiradi. Ilmiy 
tadqiqotlar bu fenomenning faqatgina individual ruhiy salomatlikka emas, balki o‘smirlarning ijtimoiy munosa-
batlariga – xususan tengdoshlar bilan aloqalariga ham jiddiy ta’sir ko‘rsatishini ta’kidlashmoqda. Butun dunyo 
bo‘ylab taxminan 5.24 milliarddan ortiq foydalanuvchiga ega bo‘lgan ijtimoiy tarmoqlar o‘smirlar uchun nafaqat 
muloqot, balki o‘z shaxsini namoyon etish, ijtimoiy identifikatsiya va tengdoshlar bilan munosabatlar o‘rnatish 
muhiti hisoblanadi. Biroq, raqamli texnologiyalarning keng tarqalishi bilan bir qatorda kiberbulling yoki onlayn 
zo‘ravonlik muammosi ham tobora ortib bormoqda. 

Jahon Sog‘liqni Saqlash Tashkiloti (JSST) Yevropa mintaqaviy direktori doktor Hans Anri P. Kluge “Yoshlar 
har kuni 6 soatgacha onlayn vaqt o‘tkazayotgan bir paytda, zo‘ravonlik va zo‘ravonlik darajasidagi kichik 
o‘zgarishlar ham minglab odamlarning sog‘ligi va farovonligiga chuqur ta’sir ko‘rsatishi mumkin. O‘z-o‘ziga 
zarar yetkazishdan tortib o‘z joniga qasd qilishgacha, biz kiberzo‘ravonlikning barcha shakllari yoshlar va 

ularning oilalarining hayotini qanday vayron qilishi mumkinligini ko‘rdik. Bu ham sog‘liq, ham inson huquqlari 
masalasi va biz bolalarimizni zo‘ravonlik va zarardan, ham oflayn, ham onlayn, himoya qilish uchun choralar 
ko‘rishimiz kerak”[6] deb ta’kidlaydi. Jahon Sog‘liqni Saqlash Tashkiloti (JSST) ma’lumotlariga ko‘ra 2018-yildan 
2022-yilgacha bo‘lgan so‘nggi ma’lumotlarga ko‘ra, kiberzo‘ravonlik ko‘rsatkichlari xavotirli o‘sishni ko‘rsatdi: 
kiberzo‘ravonlik holatlari o‘g‘il bolalar orasida 12% dan 15% ga, qizlar uchun esa 13% dan 16% ga ko‘tarilgan. 
O‘smirlar internetda tobora ko‘proq vaqt o‘tkazayotgan bir paytda, bu raqamlar raqamli savodxonlik va xavf-
sizlikni rivojlantirish uchun o‘qituvchilar, ota-onalar, jamoat yetakchilari, siyosatchilar va albatta psixologlar 
ishtirokidagi muhim choralar zarurligini ko‘rsatadi. O‘zbekistonda ham bu muammo kundan-kunga eng dolzarb 
mavzulardan biriga aylanmoqda. Kiberbulling muammosi xorijiy ilmiy adabiyotlarda keng o‘rganilgan bo‘lsa-da, 
O‘zbekiston sharoitida ushbu masala hali yetarli darajada kompleks tahlil qilinmagan. Mazkur maqolaning dol
zarbligi ham aynan o‘smirlar psixologiyasi nuqtayi nazaridan kiberbulling turlarini va uning psixologik oqibatla-
rini ilmiy asosda yoritish zaruratidan kelib chiqadi. Mamlakatimiz Prezidenti tomonidan qabul qilingan “Bolalarni 
zo‘ravonlikning barcha shakllaridan himoya qilish to‘g‘risida”gi O‘RQ‑996‑sonli Qonun 2024‑yil 14‑noyabrda 
qabul qilingan. Bu hujjat davlatning bolalarni zo‘ravonlikdan, shu jumladan onlayn zo‘ravonlikdan himoya qilish 
siyosatini tartibga soladi. Unga ko‘ra: Maktablar va ta’lim muassasalari o‘quvchilarning onlayn muhitda xavf-
sizligini ta’minlashi majbur; Zo‘ravonlik holatlari darhol ota-onaga va mas’ul idoralarga xabar qilinishi kerakligi 
haqida qonunlar ishlab chiqilgan. [1]

MAVZUGA OID ADABIYOTLAR SHARHI
Kiberbulling terminining o‘zi turli olimlar tomonidan turlicha ta’riflangan. Kanadalik pedagog va tadqiqotchi 

Bill Belsey kiberbulling terminini ilmiy muomalaga kiritgan ilk mutaxassislardan biridir. Bil Belsey kiberbullingni 
“Axborot-kommunikatsiya texnologiyalari, jumladan internet va mobil telefonlar orqali biror shaxs yoki guruhga 
qasddan va takroriy ravishda zarar yetkazishga qaratilgan xatti-harakatlar majmui” [2] deb ta’riflaydi. Ameri-
kalik olimlar Robin Kowalski, Susan Limber va Patricia Agatston kiberbullingni quydagicha ta’riflaydilar: “Elek-
tron kommunikatsiya vositalari orqali amalga oshiriladigan, takroriy va zarar yetkazishga qaratilgan psixologik 
agressiv xatti-harakatlardir” [5]. Ular tomonidan olib borilgan tadqiqotlarda kiberbullingning asosiy psixologik 
turlari ilmiy asosda klassifikatsiyalangan bo‘lib, ular quydagicha tasniflangan:

1.	 Flayming (Flaming) – onlayn janjal, qasddan provokatsiya qiluvchi, g‘azablantiruvchi xabarlar yuborish. 
Bu turdagi zo‘ravonlik odatda qisqa muddatli bo‘lsa-da, juda shiddatli va hissiy jihatdan kuchli ta’sir ko‘rsa-
tadi. Masalan, ijtimoiy tarmoqlarda yoki onlayn o‘yinlarda ikki foydalanuvchi o‘rtasida yuzaga kelgan keskin 
bahs-munozaralar flayming kategoriyasiga kiradi.

2.	 Taqib qilish (Harassment) – biror shaxsga nisbatan takroriy ravishda xo‘rlovchi, tahqirlovchi yoki tahdidli 
xabarlar yuborish. Bu turdagi kiberbulling eng keng tarqalgan shakllaridan biri bo‘lib, elektron pochta, SMS, 
ijtimoiy tarmoqlar orqali amalga oshiriladi. Taqib qilish qurbonga doimiy psixologik bosim o‘tkazadi va uning 
ruhiy salomatligiga jiddiy zarar yetkazadi.

3.	 Tuhmat tarqatish (Denigration) – biror shaxs haqida yolg‘on, haqoratli yoki obro‘siga putur yetkazuvchi 
ma’lumotlarni onlayn tarqatish. Bu shaxsning suratlarini, videoini yoki shaxsiy ma’lumotlarini manipuly-
atsiya qilish yoki noto‘g‘ri kontekstda joylashtirishni o‘z ichiga oladi. Tuhmat tarqatish qurbonning ijtimoiy 
obro‘siga jiddiy zarar yetkazadi va uning munosabatlariga salbiy ta’sir qiladi.

4.	 Impersonatsiya (Impersonation) – boshqa shaxsning identifikatsiyasini o‘zlashtirib, uning nomidan 
noqulay yoki zararli harakatlar qilish. Masalan, biror kishining ijtimoiy tarmoqdagi akkauntiga kirish va 
uning nomidan do‘stlariga haqoratli xabarlar yuborish. Bu turdagi zo‘ravonlik qurbonning shaxsiy identi-
fikatsiyasiga tajovuz hisoblanadi.

5.	 Oshkor qilish va aldash (Outing and Trickery) – biror shaxsning shaxsiy, maxfiy ma’lumotlarini yoki 
suratlarini ruxsatsiz oshkor qilish. Bu ma’lumotlarni oldindan aldab olinishi yoki shaxs ishonchi suiiste’mol 
qilinishi mumkin. Masalan, shaxsiy suhbatlarni yoki suratlarni jamoatchilikka tarqatish. Bu kiberbulling turi 
qurbonning shaxsiy hayotiga tajovuz hisoblanadi va katta psixologik travmaga olib kelishi mumkin.

6.	 Istisno qilish (Exclusion) – biror shaxsni qasddan onlayn guruh, o‘yin yoki faoliyatdan chetlashtirish. 
Bu turdagi kiberbulling o‘smirlar orasida juda keng tarqalgan va chuqur psixologik ta’sir ko‘rsatadi, chunki 
o‘smirlar uchun guruhga tegishli bo‘lish hissi juda muhimdir.

7.	 Stalking (Cyberstalking) – biror shaxsni onlayn doimiy kuzatish va tahdid qilish. Bu eng og‘ir kiberbulling 
shakllaridan biri bo‘lib, qurbonda o‘ta qo‘rquv va tashvish hissini uyg‘otadi. 

Kiberbulling tushunchasini amerikalik olimlar birinchi marta Sameer Hinduja va Justin Patchin tomonidan 
aniqlangan. Bu tuchunchaga quydagicha: “Kompyuterlar, mobil telefonlar yoki boshqa elektron qurilmalar orqali 
ataylab va takroriy zarar yetkazish” deb ta’rif berishgan [3].Ular kiberbullingni quyidagi turlarga ajratgan:
1.	 Verbal kiberbulling – tahqirlash, haqorat yoki qo‘rqitish 
2.	 Vizual kiberbulling – zararli rasmlar yoki videolarni tarqatish 
3.	 Identifikatsiya buzilishi – boshqa odam nomidan zararli xabarlar yuborish yoki soxta sahifalar yaratish 
4.	 Ijtimoiy izolyatsiya – guruhdan chiqarish, do‘stlardan ajratish 

TADQIQOT METODOLOGIYASI
AQSh tadqiqotlariga ko‘ra, o‘smirlarning o‘rtacha 27 % kiberbullingga duch keladi, 16–18 % esa bosh-

qalarga zarar yetkazadi.[8] O‘smir yosh davrida kiberbullingni oldini olish va tengdoshlar o‘rtasidagi sog‘lom 
psixologik munosabatlarni ta’minlashning psixologik asoslarini o‘rganish eng muhim dolzarb ijtimoiy-psixologik 
muammolaridan biri hisoblanadi.

O‘smirlik davri inson hayotining eng muhim va murakkab bosqichlaridan biri hisoblanadi. Bu davr jismoniy, 
psixologik va ijtimoiy jihatdan katta o‘zgarishlar bilan tavsiflanadi. Rivojlanish psixologiyasi nuqtai nazaridan 
o‘smirlik davri bolalik va voyagalik o‘rtasidagi o‘tish davri sifatida ko‘rib chiqiladi. Dunyoning ko‘pgina mamlakat-
larida o‘smirlik davri 10-12 yoshdan boshlanib, 18-19 yoshgacha davom etadi, biroq bu chegaralar madaniy va 
ijtimoiy omillarga qarab farq qilishi mumkin.

TAHLIL VA NATIJALAR
Psixologiya fanida o‘smirlik davri shaxs rivojlanishining eng murakkab bosqichlaridan biri sifatida talqin 

qilinadi. Bu davrda shaxsning “Men” konsepsiyasi shakllanadi, o‘z-o‘zini baholash kuchli darajada tashqi muhit, 
ayniqsa tengdoshlar fikriga bog‘liq bo‘ladi. Amerikalik psixolog Erik Erikson o‘smirlik davrini “identifikatsiya va 
rol chalkashuvi” [9] bosqichi deb ta’riflaydi 

Kiberbulling o‘smirlarda turli xil  hissiy qiyinchiliklarni  , jumladan, g‘azab, uyat va yolg‘izlik hissiyotlarini 
keltirib chiqarishi hammaga ma’lum. Bu salbiy his-tuyg‘ular depressiya, xavotir buzilishi va o‘z joniga qasd qilish 
fikrlari kabi jiddiyroq ruhiy psixologik muammolariga aylanishi mumkinligi achinarli holatdir.

Kiberbullingga duch kelgan o‘smirlarning ko‘pchiligi o‘ziga past baho berish bilan kurashadilar va uyqusi-
zlik yoki ovqatlanish odatlarida o‘zgarishlarni boshdan kechirishlari mumkin.

Jabrlanuvchilar ham onlayn, ham oflayn ijtimoiy muloqotdan uzoqlashishga moyil bo‘lib, bu ularning psi
xologik stressini kuchaytiradigan ijtimoiy izolyatsiyaga olib keladi. Ijtimoiy media platformalarida zararli xabar-
larga doimiy ravishda duch kelish ularning o‘zini tutish va tegishlilik tuyg‘usiga yanada putur yetkazadi.

Ko‘pgina o‘smirlar onlayn ta’qiblar oqimiga qarshi umidsiz va ojiz his qilishlarini aytishadi, bu esa akademik 
muammolarga , maktabdan bosh tortishga yoki hatto giyohvand moddalarni iste’mol qilishga olib kelishi mumkin.

Kiberbulling o‘smirlarga psixologik ta’siri juda katta bo‘lib, chuqur hissiy jarohatlar qoldiradi va bu ularning 
ruhiy salomatligiga ta’sir qiladi, bu esa bezorilik to‘xtaganidan keyin ham uzoq vaqt o‘tgach ta’sir qiladi. Kiber-
bullingga duch kelgan o‘smirlar ko‘pincha yolg‘izlik va qo‘rquv hissi bilan uzoq muddat kurashadilar, bu esa 
ularning kundalik hayoti va kelajakdagi farovonligiga jiddiy zara yetkazishi mumkin.

Kiberbullingning psixologik oqibatlari o‘smirning ruhiy salomatligiga chuqur ta’sir ko‘rsatib qolmasdan, ko‘p 
holatlarda depressiv alomatlarning kuchayishi,xavotir va chuqur yolg‘izlikni ham keltirib chiqaradi.

Bu hissiy holatlar shunchaki o‘tkinchi lahzalar emas; o‘smir hayotining har bir jabhasiga ta’sir qilishi mumkin. 
Jabrlanuvchilar ko‘pincha o‘zlarini internet aloqa o‘rniga qo‘rquv manbaiga aylanadigan aylanish doirasiga 
tushib qolishadi. Onlayn bezorilikning shafqatsiz tabiati ularning odatiy taskin topish joylari - Instagram yoki 
chat xonalari kabi ijtimoiy tarmoqlar - azob-uqubat maydoniga aylanishini anglatadi.

Bu o‘zgarish o‘smirlar o‘zlarini himoya qilish uchun virtual va real hayotdagi o‘zaro ta’sirlardan uzoqlash-
ganda, yolg‘izlik tuyg‘usini kuchaytiradi, bu esa beixtiyor kiberbezorilarga qarshi yolg‘izlik va ojizlik tuyg‘usini 
kuchaytiradi.

Kiberbulling o‘smirlarning ruhiy salomatligiga salbiy ta’siri quyidagilarda namoyon bo‘ladi:
1.	 O‘zini past baholash va depressiya – kiberbullingga duch kelgan o‘smirlar o‘zini qadrli his qilmaydi [7].
2.	 Bezovtalik va xavotir – tahqirlash va tahdidlar doimiy stress holatini yuzaga keltiradi [4].
3.	 Maktabdagi norozilik va ijtimoiy izolyatsiya – darslarda ishtirok etishni kamaytiradi va do‘stlaridan 

ajraladi [3].
Zo‘ravonlik va antisotsial xulq-kiberbullingga duch kelgan yoki uni amalga oshirgan o‘smirlar boshqa ijti-

moiy muammolarga ham moyil bo‘ladi [9].

XULOSA VA TAKLIFLAR 
Kiberbulling o‘smirlarning psixologik salomatligiga salbiy ta’sir qiladigan jiddiy ijtimoiy muammo hisobla-

nadi. Tadqiqotlar shuni ko‘rsatadiki, kiberbullingning turli shakllari depressiya, bezovtalik, ijtimoiy izolyatsiya va 
olib keladi. Shu bois, ota-ona, o‘qituvchilar va davlat idoralari birgalikda profilaktika choralarini kuchaytirishi, 
maktablarda ijtimoiy-iqtisodiy va psixologik muhitni yaxshilashi zarur. O‘zbekiston Respublikasining qonun va 
farmonlari ushbu jarayonni tartibga soladi va o‘smirlarni kiberbullingdan himoya qilishga yo‘naltirilgan. Prezident-
ning 2023-yildagi qaror va farmonlarida maktablarda ijtimoiy-iqtisodiy muhitni yaxshilash, o‘smirlarning onlayn 
xavfsizligini ta’minlash va psixologik yordam xizmatlarini rivojlantirishga e’tibor qaratilgan.

Kiberbullingni oldini olish usullari:

1.	 Internet va ijtimoiytarmoqlar xavfsizligi bo‘yicha o‘quv seminarlari o‘tkazish

2.	 Psixologik maslahat xizmatlarini tashkil etish

3.	 Ota-ona va o‘qituvchilarni onlayn xavfsizlik bo‘yicha o‘quv kurslarida o‘qitish

4.	 Kiberbullingni erta aniqlash va unga tezkor javob berish tizimini yo‘lga qo‘yish

5.	 O‘smirlarni ijtimoiy tarmoqlarda xavfsiz foydalanish bo‘yicha takliflar va asosli tavsiyalar berish

6.	 O‘qituvchilar va ota-onalar bilan ochiq davra suhbatlari o‘tkazish

Maktab ichida va onlayn muhitda do‘stona, xavfsiz atmosfera muhitini yaratish kabilardir.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

